
Ұлы Жеңіс – бұл біздін мақтанышымыз, халқымыздың табандылығы және ерлігі

 Ұлы Отан соғысының жеңіспен аяқталғанына, міне көзді – ашып жұмғанша, 65 жыл да болып қалды. Осы оқиғаның маңыздылығын ұғынып бағалау үшін бұл мерзім жеткілікті. Әр жыл сайын біз соғыс кезеңінен алыстап бара жатырмыз. Адамдардың жаңа ұрпағы да өсіп қалды. Біз үшін соғыс – әскери әрекеттерге қатысушылардың, сол қорқынышты кезеңдердің барлық мұқтаждықтар мен ауыртпалықтарын өз бастарынан кешкендерінің естеліктері ғана. Ұлы Отан соғысының ардагерлері саны жыл сайын азайып бара жатыр. Бірақ олардың есімдері, болашақ ұрпақтары – біздер үшін жасаған ерліктері, туған жерінің бір уыс топырағын жаудан құтқару үшін көрсеткен батылдықтары біздің, ұрпақтарымыздың жадында мәңгі сақталмақ.


Менің Летовочный селомда Ұлы Отан соғысының екі қаһарманы тұрады. Олар Леонтий Мартынович Щавинский және Дмитрий Васильевич Ларионов. Леонтий Мартынович Щавинский Украинада, Житомский ауданы Горбаша деген ауылда туған. 1936 жылы ата – анасымен және екі әпкесімен Қазақстанға жер аударылған. 1944 жылы Кеңес әскерінің қатарына шақырылды. Леонтий Мартынович соғыс кезінде Украиналық екінші майданның жаяу әскерінің қатарында болды. Венгрия аймағын, Будапешт, Бая, Раба, Мишкольц қалаларын азат ету шайқастарына қатысқан. 1950 жылы ол Летовочный селосына көшіп келіп, міне 60 жылдай осында тұрып жатыр. Сол жылдардың біразын Летовочный жөндеу – механикалық зауытында жүргізуші қызметін атқарумен өткізді. Өз өмірінде көп қиыншылықтар көргеніне қарамастан, Екатерина  мен Светлана деген екі қызын өсіріп, тәрбиелеген. 


Дмитрий Васильевич Ларионов 1925 жылы 5 қараша айында Новосибирск облысы шағын Дресвянка деген Сібір селосында көп балалы отбасында тоғызыншы бала болып дүниеге келген. 1941 жылы Дмитрий 16 жасар бала еді. 1942 жылы, мектепті бітірмей, мыңдаған кеңес балалары сияқты, өз еркімен соғысқа кетті. Дмитрий Васильевич екінші Прибалтикалық майданының жаяу әскері қатарына түсті. Оның бөлімі бірінші рет  Великие Луки қаласының қасындағы шайқасқа қатысты. Бүгінгі күнге дейін сол қорқынышты шайқас оның есінде сақталған. Өйткені сол шайқас ол үшін және оның жас жолдастары үшін бірінші және ең ауыр шайқас еді.  Осыдан кейін ғана олар оқыс атыстар мен маңдарынан өткен жау ұщақтарының мотор дыбысына үйренген. Шайқастардың біреуінде Дмитрий Васильевич қасында жарылған артиллерия снарядымен жарақатталды. Бағына орай, госпитальда бір-ақ ай жатып, қайтадан майданға аттанды. Шайқастарда көрсетілген ерлігі мен батылдығы үшін екінші дәрежелі «Отан соғысы» орденімен және «Германияны жеңгені үшін» медалімен марапатталды.


Соғыстан кейін Дмитрий Васильевич Архангельск облысында ағаш дайындауда жұмыс істеді. 1962 жылдан бастап ол Ташкентте құрылысшы болып жұмыс істеді. 1968 жылы КОКП қатарына кіреді. Осы жылы Ташкент облысы Ангрен қалалық кеңесінің депутаты болып сайланған. Осы қалада байланыс монтерлерінің бригадиры болып, 14 жыл халықтық бақылау тобын басқарды.  1984 жылы Мәскеуде үлкен Кремль сарайында өткен халық бақылаушыларының Бүкілодақтық жиналысында халықтық бақылау тобының төрағасы ретінде делегат болды. Құрметті демалысқа 1985 жылы шықты. 1992 жылдың қараша айында Дмитрий Васильевич Қазақстанға Летовочный селосына көшіп келіп, осында тұрып жатыр. Дмитрий Васильевич селомызда бәрі білетін, өте құрметті адам. Ол филологтар мен этнографтар үшін нағыз олжа. Оның есте сақтау қабилеті өте жақсы дамыған. Ол ең ескі, ұмытылған өлеңді де, өзгертілмеген, өзінің бастапқы түрінде, айтып бере алады. Сөзжұмбақтар, сканвордтар мен әр түрлі ребустарды шешуді өте жақсы көреді. Жасына қарамастан ол селомыздың қоғамдық өміріне, барлық іс – шараларға белсенді қатысады. Жыл сайын  газеттер мен әр түрлі журналдарды жаздырып алады, әлемдік және мемлекеттік жаңалықтарды біліп отыруға тырысады. 


Дмитрий Васильевич пен Леонтий Мартынович селодағы өте құрметті адамдар, біздің мектебіміздің жиі қонақтары. Олар біздің сабақтарымызға,  мектеп іс – шараларына келіп тұрады. Ал біз, оқушылар, оларды, өзіміздің туған атамыздай, қуанышпен қарсы аламыз. Біздің «Клио» атты мектеп мұражайында біздің ардагерлеріміз туралы құжаттар сақталған және толықтырылып жатқан соғыс даңқы бұрышы ресімделген. Әр жылдың 9 мамырында біз митингке жиналып, Белгісіз жауынгер ескерткішіне гүл қойып, біздің жарқын болашағымыз үшін көз жұмған жандарға құрметімізді білдіреміз.

 Осындай біздің тарихымыздағы ең қорқынышты және қанды соғысты жеңген қаһарман адамдар біздер мен сіздер үшін әрқашан үлгі болса ғой деймін. Туған елін жаудан жан аямай қорғаған ағаларымызға үлкен ризашылығымызды білдіргіміз келеді. Менің ойымша,   Ұлы Жеңіс – бұл біздің мақтанышымыз, халқымыздың табандылығы, ерлігі мен жанқиярлығының ғасырлық мейрамы. Қасірет пен ұлылық. Қайғы мен қуаныш – осының бәрі біздің Жеңіс! Бізге сыйлаған еркіндікке мың да бір алғыс сіздерге – құрметті ардагерлер!

                        Солтүстік – Қазақстан облысы Тайынша ауданы село Летовочное 

                       Летовочный орта мектебі 10 сынып оқушысы Янковская Дарья 

